
Bekkjarnámskrá 6. bekkjar 
2009-2010                        

1. Bekkurinn 
 
Nemendalisti 

Birta Rut Hauksdóttir 

Guðjón Alex Flosason 

Íris Jóhannsdóttir 

Jamison Ólafur Johnson                                                                                                                                                                                                                                                                                                                     

Jón Stefánsson 

Kristný Maren Þorvaldsdóttir 

Trausti Rafn Björnsson 

Una Gíslrún Kristinsdóttir 

 

Kennarar og námsgreinar 
Ásta Þórisdóttir   Listir 

Hildur Guðjónsdóttir              enska  

Kolbeinn Skagfjörð Jósteinsson umsjón, tónmennt, tjáning, val, íþróttir 

                                                            samfélagsfræði                                                                                                                                                                                                      

Hrafnhildur Guðbjörnsdóttir  íslenska 

Hrafnhildur Þorsteinsdóttir umsjón með sérkennslu 

Jóhanna Ása Einarsdóttir náttúrufræði 

Jóhanna Hreinsdóttir                           iðjuþjálfi, aðstoð eftir þörfum 

Lára Guðrún Agnarsdóttir                   stærðfræði, danska 

 
 

Umsjónarkennari  
Umsjónarkennari hefur veigamiklu hlutverki að gegna m.t.t. sinna umsjónarnemenda.  

Hann skal öðrum kennurum fremur fylgjast með námsframvindu sinna nemenda, fylgjast 

með skólasókn þeirra, er í traustu sambandi við foreldra þeirra, sér um að nemendur fái 

þá þjónustu sem þeim ber. Umsjónarkennari 6. bekkjar skólaárið 2010-2011 er Kolbeinn 

Skagfjörð Jósteinsson. Símaviðtalstími er á miðvikudögum kl. 11.20-12.00. Velkomið er 

að hringja í mig heim eða í skólann utan viðtalstíma. Netfangið er 

kolliskag@gmail.com. 

Einnig nota ég Mentor.is mikið til samskipta við heimilin og reynir að senda 

tölvupóst til foreldra a.m.k. einu sinni í viku. Mentor.is er heildstætt upplýsingakerfi með 

vefviðmóti sem eykur upplýsingaflæði innan skólans og til foreldra. Megintilgangur 

kerfisins er að auðvelda vinnu kennara og skólastjórnenda með því að bjóða skólum 

verkfæri sem auðveldar þeim dagleg störf, s.s. við skráningu í hópa og stundatöflur, 

skráningu á ástundun, einkunnavinnslu og skipulagningu á einstaklingsmiðuðu námi. 

Ekki er síður mikilvægt að auka möguleika foreldra á að fylgjast með skólagöngu barna 

sinna og þátttöku þeirra í skólastarfinu. Foreldrar og nemendur hafa aðgang að vefsvæði 

síns barns með lykilorði sem skólinn hefur úthlutað. Umsjónarkennari getur gefið út ný 

lykilorð til þeirra sem óska. Verið ófeimin við að hafa samband! 

Sérkennsla og sérfræðiþjónusta. 

Hrafnhildur Þorsteinsdóttir og Jóhanna Hreinsdóttir eru umsjónarmenn sérkennslunnar.  

Þær eru í sambandi við foreldra þeirra nemenda sem þær hafa umsjón með og 

umsjónarkennara.  

Sérfræðiþjónusta er frá Borgarnesi og verða þeir Ásþór Ragnarsson sálfræðingur og 

Elmar Þórðarson sérkennslu og talmeinafræðingur á Hólmavík og koma fimm sinnum 

yfir veturinn. Auk þess verður að sjálfsögðu hægt að nálgast þá ef þörf krefur. Ef 

foreldrar hafa áhuga á þessari þjónustu er þeim bent á að ræða við umsjónarmenn 

sérkennslu, serkennsla@holmavik.is. Fyrsta heimsóknin verður fimmtudaginn 16. 

september. 

 

 

2. Námsmarkmið, leiðir, námsmat og námsefnisskrá 

 

Heimanám 
Nemendur skrá heimanám sitt nú sjálfir niður í Skólakompuna sína. Kennarar 6. bekkjar 

skrá heimanám á töfluna og gefa nemendum tíma til að skrá það niður. Kennarar eiga 

einnig að skrá heimanámið inn á mentor.is undir heimavinnuáætlun þar sem það er 

aðgengilegt nemendum og foreldrum þeirra. Þessi aðferð þjálfar nemendur í að 

skipuleggja nám sitt og gerir þá ábyrga fyrir eigin námi. Mjög mikilvægt er að nemendur 

standi skil á heimanámi og vinni það samviskusamlega. Mikilvægt er að foreldrar fylgist 

vel með heimanámi barna sinna og hafi samband við umsjónarkennara ef eitthvað er.  

 

Íslenska 
Yfirmarkmið: Að nemendur nái góðri færni á öllum sviðum málnotkunar bæði í ræðu og 

riti og hvort heldur sem þeir eru að gefa af sér eða taka á móti, geti tjáð skoðanir, 

hugmyndir og tilfinningar og öðlist traust á eigin málnotkun.  Íslenska er undirstaða allra 

annara námsgreina og allir kennarar eru jafnframt móðurmálskennarar. 

Hafa skal í huga að nám í móðurmáli er heildstætt og hver þáttur námsins styður 

annan. Gert er ráð fyrir að nemendur hafi náð nokkuð góðu valdi á að lesa þegar þeir 

koma á miðstig grunnskóla. Engu að síður ber að leggja áherslu á lestur og læsi í öllum 

sínum myndum, á tækni, skilning og túlkun. Jafnframt því sem lesturinn beinist að því að 

kynna menningararf þjóðarinnar er eðlilegt að nemendur kynnist bókmenntum annarra 

þjóða í íslenskri þýðingu. Hvatning til lestrar þarf að vera mikil innan sem utan skóla. 

Leggja skal áherslu á að nemendur geti aflað sér efnis og nýtt sér upplýsingar úr því. 

Nemendum, sem eiga við lestrarerfiðleika að etja, skal veita sérstaka aðstoð og örva þá í 

lestri með margháttuðum verkefnum við hæfi.      

 Á þessu stigi er lögð áhersla á stafsetningarkennslu. Nemendum eru kynntar 

reglur um stafsetningu og greinarmerki og þeir fá æfingu í notkun þeirra. Þjálfun í ólíkum 

þáttum ritaðs máls stuðlar að betra valdi á málinu. Ritun þarf því að vera sem 

fjölbreyttust og mælt er með því að unnið sé út frá ólíkum tegundum texta. Ritunarþjálfun 

þarf að vera samfelld og byggjast á stöðugri endurgjöf eftir því sem við verður komið. 

Lögð er áhersla á fjölbreytt orðaval og skýra framsetningu texta. Enn fremur er gert ráð 

fyrir að nemendur öðlist færni í ritvinnslu. Mikilvægt er að þeir læri að nota 

stafsetningarorðabækur og önnur hjálpargögn við ritun.    

 Málfræði er ætlað að efla skilning og áhuga nemenda á móðurmálinu og vekja þá 

til vitundar um eigin málkunnáttu. Nemendur læra helstu grunnhugtök málfræði og 

þjálfast í notkun þeirra. Málfræðikennsla á þessu stigi miðar að því að gera nemendur 

færa um að ræða mál og málfar og að gera þá meðal annars þannig að betri málnotendum. 

Mikilvægt er að nemendur geri sér grein fyrir að málfræðiþekking nýtist í stafsetningu og 

tungumálanámi.  

Námsmarkmið:   

Hlustun og áhorf 

- þjálfist í að hlusta á upplestur á sögum og ljóðum, bæði sem kennari les og af bandi 

- fái tækifæri til að fylgjast með flutningi á leikriti 

- þjálfist í að horfa á fræðsluefni með athygli og vinna úr þeim upplýsingum sem þar 

koma fram 

- þjálfist í að hlusta á fyrirmæli kennara og fara eftir þeim 

- þjálfist í að hlusta á umræður, taka þátt í þeim og halda athygli í töluverðan tíma 

Bókmenntir 

- lesi sögur, ævintýri, þjóðsögur, gamansögur, dæmisögur og lengri bækur 

- lesi fjölbreytt efni sér til fróðleiks og skemmtunar að eigin vali miðað við lestrargetu 

og áhuga 

- hlusti á upplestur á sögum og leiktextum eftir íslenska og erlenda höfunda 

- þjálfist í að hlusta á upplestur ljóða, bæði hefðbundinna og óhefðbundinna og geri sér 

grein fyrir mun þeirra 

- læri vísur og ljóð til songs og annars munnlegs flutnings 

- leiki leikþætti eða atriði úr frásögnum sem hann hefur lesið eða samið 

- þjálfist í að fá bækur að láni á skólasafni 

- ræði um bókmenntaverk sem að hann hefur hlustað á eða lesið 

- geri sér grein fyrir hugtökunum aðal- og aukapersónur, umhverfi, boðskapur og 

ljóðstafir 

- þekki hugtökin persóna, söguhetja, söguþráður og sögulok 

- taki þátt í leiktúlkun á bókmenntatexta 

Lestur 

- nái góðum leshraða og geti lesið af öryggi og með viðunandi skilningi almenna texta 

- geti lesið nokkuð flókin fyrirmæli og farið eftir þeim 

- geti aflað sér upplýsinga úr rituðum heimildum, bókum, margmiðlunarefni og af 

Netinu og unnið úr þeim 

- nái góðum tökum á að greina aðalatriði frá aukaatriðum í lesnum texta 

- geti lesið úr töflum og myndritum 

- velji sér bækur, af skólasafni eða annars staðar frá, til að lesa sér til ánægju 

- geti gert útdrætti, munnlega og skriflega, úr því sem hann hefur lesið 

Ritun 

- skrifi tengda skrift í allri ritun 

- læri að fara eftir flestum stafsetningarreglum, t.d. n- og nn- reglunni, ng- og nk- 

reglunni og um I, í og y, ý 

- skrifi skýrt og greinilega og vandi allan frágang 

- þjálfist í að stafsetja rétt með margvíslegum verkefnum og ýmsum aðferðum 

- geti samið sögur með atburðarás og ort ljóð og skrifað sjálfur 

- þekku hugtökin upphaf, miðja og endir í frásögn og geti nýtt sér þau í eigin ritun 

- geti skráð frásagnir um atburði úr eigin lífi eða lífi fjölskyldunnar 

- geti skráð framvindu og niðurstöður í verkefnum sem hann vinnur, t.d. í landafræði, 

sögu eða náttúrufræði 

- geti lýst skriflega ýmsum hlutum eða athöfnum úr umhverfinu og almennum fréttum 

- þjálfist í að taka við gagnrýni á eigin texta og vinna úr henni með því að endurrita 

textann 

- geti skrifað almenna texta rétt eftir upplestri 

- þjálfist í að nota orðabækur og önnur hjálpargögn 

- geti notað tölvur við ritun og frágang skriflegra verkefna 

- þjálfist í réttri fingrasetningu með ýmsum ritunarverkefnum 

- geti skrifað hratt og af öryggi og sé farinn að þróa persónulega rithönd 

Talað mál og framsögn 

- geti tjáð sig frammi fyrir bekkjarfélögum sínum og stærri hópum 

- temji sér að tala skirt og áheyrilega við öll tækifæri 

- geti greint skipulega frá atburðum eða sérstakri lífsreynslu 

- fái tækifæri til að segja frá eigin tilfinningum og líðan 

- geti rætt við bekkjarfélaga sína, t.d. þegar upp koma vandamál, og reynt að komast að 

sameiginlegri niðurstöðu 

- geti kynnt vinnu sína fyrir bekkjarfélögum og foreldrum og sagt skipulega frá 

verkefnum sem hann hefur unnið 

- geti lesið upphátt sögur og ljóð með réttum áherslum 

- geti flutt undirbúnar frásagnir og haldið athygli áheyrenda í nokkurn tíma 

- þjálfist í leikrænni tjáningu og leikjum með áherslu á gildi talaðs máls 

- þjálfist í að segja skopsögur í minni og stærri hópum 

- fari eftir þeim reglum sem gilda þegar margir þurfa að tjá sig í einu 

- tjá sig munnlega við lausn margvíslegra verkefna í minni og stærri hópum 

Málfræði 

- geri sér grein fyrir að öllum orðum er skipt í flokka eftir formlegum og 

merkingalegum einkennum 

- þekki nafnorð, sagnorð og lýsingarorð, helstu einkenni þeirra  

- geti sambeygt algeng nafnorð og lýsingarorð í eintölu og fleirtölu 

- geri sér grein fyrir stigbreytingu og kynbeygingu lýsingarorða 

- átti sig á muninum á nútíð og þátíð sagna og geti breytt tíð frásagna 

- fái ríkuleg tækifæri til að leika sér með tungumálið á fjölbreyttan hátt, t.d. með 

myndagátum, krossgátum, þrautum, spuna, nýyrðasmíð og ýmiss konar orðaleikjum 

- geti búið til samsett orð af öryggi 

- vinni með stofn orða og geti nýtt sér kunnáttu við stafsetningu 

- vinni með algeng orð og málshættu 

- átti sig á hvaða orðmynd er uppflettimynd fallorðs og geti nýtt sér það við notkun 

orðabóka 

- þekki mun samnafna og sérnafna og kyn orða og geti nýtt sér þá þekkingu við 

stafsetningu 

 

Leiðir: Einstaklings- og hópvinna. Lögð er áhersla á fjölbreytt vinnubrögð. Í lestri er 

lögð áhersla á fjölbreyttan texta til fróðleiks og skemmtunar. Lögð er áhersla á 

lesskilning, góða framsögn og kynningu á góðu lesefni. Einnig er lögð áhersla á góða 

stafsetningu og rétta formgerð stafa ásamt vönduðum frágangi. 

Námsmat: Ástundun, vinnubækur og verkefni metin til einkunnar. Kannanir í hverju fagi 

a.m.k. einu sinni á hvorri önn sem einnig eru metin til einkunnar ásamt lokaprófum. 

Grunnnámsefni: Ýmsar lestrarbækur, Málrækt 2, Mál í mótun, grunnbók og 

verkefnabók. Skrudda, verkefnabók I og II. Blákápa, grunnbók og verkefnabók. Frægt 

fólk, lesskilningsverkefni. Stafsetning, ritreglur og æfingar, Réttritunarorðabók og 

verkefni henni tengd. Ýmis ritunarverkefni. Ýmis verkefni sem þjálfa talað mál og 

framsögn. Verkefnaheftið Ljóðaleikur og síðar Ljóðabókin mín. Nemendur læra íslenskar 

vísur og kvæði sem kennari leggur fyrir. Skrift 6. Önnur fjölrituð verkefni frá kennara. 

 

Stærðfræði 
Yfirmarkmið: Að nemendur þjálfist í notkun stærðfræðinnar í daglegu lífi og 

stærðfræðin auki og víkki skilning nemenda á umhverfi sínu. Að stærðfræðin verði 

samofin hinu daglega lífi og daglegum viðfangsefnum. Nemendur verði hæfir til að lesa í 

umhverfi sitt, meta stærðfræðileg viðfangsefni í ljósi þekkingar og reynslu og geti unnið 

sjálfstætt. Auk þess verði nemendur með góða grunnþekkingu á helstu sviðum 

stærðfræðinnar og hæfir til að takast á við frekara nám í stærðfræði. 

Námsmarkmið:  Stærðfræðin er brotin niður í tíu efnisþætti (skv. skiptingu í 

Aðalnámsskrá) og eru námsmarkmiðin flokkuð skv. því. 

Stærðfræði og tungumál. Markmið er að nemendur: 

o fáist við verkefni um fjölgun og fækkun, hækkun og lækkun  

o noti dagatal og riti dagsetningar með algengum rithætti 

o kynnist skilgreiningum á algengum rúmfræðihugtökum 

o taki þátt í kynningu, einn eða með öðrum nemendum, á verkefni um stærðfræðilegt 

efni þar sem beitt er töluðu máli, texta og myndritum 

Lausnir verkefna og þrauta. Markmið er að nemendur: 

o temji sér að spyrja spurninga um verkefni í því skyni að öðlast betri skilning á því 

o glími við flókin viðfangsefni í samvinnu við aðra  

o temji sér að prófa lausnir í samhengi við upphaflegt verkefni 

o leiti nýrra spurninga þegar lausn á þraut er fundin  

o glími við verkefni sem gera kröfur til frumkvæðis og hugkvæmni 

Röksamhengi og röksemdafærslur. Markmið er að nemendur: 

o uppgötvi grófar rökvillur 

o raði rökkubbum upp eftir eiginleikum 

o búi til einfalt reiknirit 

o æfi neitun við val á gögnum 

Tengsl við daglegt líf og önnur svið. Markmið er að nemendur: 

- beiti stærðfræði í öðrum námsgreinum, t.d. heimilisfræði eða handmennt 

- breyti km í m, m í dm og cm, cm í mm og l í ml 

- kynnist skiptingu hringsins í 360°, sextugakerfi Babýloníumanna og notkun þess í 

skiptingu klukkustundarinnar í mínútur og sekúndur 

Tölur. Markmið er að nemendur: 

o sjái hvenær tvö almenn brot eru jöfn 

o raði tugabrotum eftir stærð 

o kynnist minnsta samfeldi tveggja talna með því að skoða samfeldi út frá mynstrum í 

margföldunartöflum og ræði um hugtakið minnsta samfeldi í tengslum við 

samnefnara brota 

o skoði mynstur í 9 sinnum töflu og leiti skýringa á því að þversumman í 9 sinnum 

töflunni er alltaf 9 

o kynnist fyrstu 6–8 frumtölunum 

o kynnist deilingu með afgangi 

o breyti tugabrotum með tveimur aukastöfum í almenn brot 

o breyti einföldum brotum eins og 1/4, 1/3 og 3/4 í tugabrot 

Reikniaðgerðir, reiknikunnátta og mat. Markmiðið er að nemendur: 

- fáist við aðgerðir með heilum tölum með allt að fjögurra stafa útkomu, deilingu þó 

með eins stafs tölu 

- kynnist hlutverki núllsins í samlagningu 

- kynnist núlli í margföldun. 200•0=0. Hvað er þá 0/200? En 200/0? 

- margfaldi og deili í tugabrot með einum aukastaf með heilli tölu 

- reikni með tugabrotum í hagnýtum tilgangi, t.d. í tengslum við mælingar 

- leggi saman samnefnd almenn brot og kynnist samlagningu mjög einfaldra 

ósamnefndra brota út frá myndrænni framsetningu 

- noti reiknivélar við allan algengan reikning 

- sjái að margföldun og deiling með 100 jafngilda færslu um tvö sæti í tugakerfi 

- kynnist aðferðum við hugarreikning, s.s. að margfalda með 5 með því að tífalda og 

deila með 2 

- þjálfist í að nota hugarreikning þegar það hentar  

Hlutföll og prósentur. Markmiðið er að nemendur: 

o kynnist notkun orðsins hlutfall 

o finni tiltekinn hluta af heild í eðlilegu samhengi 

o umreikni verð í erlendum gjaldmiðli í íslenskar krónur og öfugt 

o geri verðkönnun og beri saman verð, t.d. á 100 g af algengri vörutegund 

o reikni 10%, 25% og 50% af stærðum í eðlilegu samhengi 

o breyti prósentum í almenn brot 

Mynstur og algebra. Markmiðið er að nemendur: 

- vinni með ýmis talnamynstur 

- setji tölur inn fyrir breytur í einföldum stæðum, t.d. n/2, n+3, 2n+1 ... 

- vinni að athugunum á reglum um ummál, flatarmál og rúmmál einfaldra hluta 

- finni tölu sem x stendur fyrir í jöfnu, t.d. í 2•x + 3 = 11 

- noti víxlreglu, tengireglu og dreifireglu í hugarreikningi 

Rúmfræði. Markmið er að nemendur: 

- telji hliðar, brúnir og horn á margflötungum, t.d. á hinum fimm reglulegu 

margflötungum 

- mæli rúmmál í ml 

- teikni og mæli horn með a.m.k. 5° nákvæmni 

- kanni hvaða reglulegir margflötungar geta þakið flöt 

- vinni með hornasummu þríhyrnings 

- teikni þríhyrning með gefnum stærðum 

Tölfræði og líkindafræði. Markmið er að nemendur: 

o finni meðaltal og miðgildi fyrir nokkur gagnasöfn og ræði hvor stærðin lýsir safni betur 

o ræði rangar og misvísandi tölfræðilegar upplýsingar 

o noti mismunandi verpla, s.s. peninga, teninga, fjórflötunga, áttflötunga o.s.frv. 

 

Leiðir: Nemendur nota ákv. grunnefni og ítarefni eftir þörfum. Notkun stærðfræðiforrita 

verður í hinum ýmsu þáttum stærðfræðinnar eftir efnum og ástæðum.  

Námsefni: Geisli 2, grunnbók. Bækurnar Hringur, Brot, Margföldun og deiling, 

Samlagning og frádráttur. Stjörnubækurnar Venus og Mars. Rúmfræðihefti. Ýmis ljósrit 

frá kennara t.d. úr eldri bókum frá Námsgagnastofnun og af Skólavefnum.  

Námsmat: Ástundun, vinnubækur, kaflapróf og verkefni metin til einkunnar ásamt 

lokaprófum. 

 

Samfélagsgreinar 
Yfirmarkmið: Samfélagsfræði, landafræði, saga og þjóðfélagsfræði mynda uppistöðu 

samfélagsgreina í grunnskóla. Markmið samfélagsgreina er að gera nemandann læsan á 

umhverfi, samfélag og menningu, auðvelda honum að fóta sig og beita sér í mannlegu 

samfélagi. Samfélagsgreinar fjalla um stöðu, hlutverk og möguleika mannsins í samfélagi 

og náttúru, í tíma og rúmi; um einingar samfélags og umhverfis frá hinu minnsta 

(einstaklingi, fjölskyldu, heimabyggð) til hins stærsta (þjóða, heims, vistkerfa). 

 

Markmið:  

- Að kynna nemendum sögu Íslands, landshætti og atvinnulíf. 

- Að nemendur öðlist þekkingu og skilning á landnámi Íslands og daglegu lífi á 

landnámsöld. 

- Að nemendur æfi sig að vinna með kortabók. 

- Að nemendur kynnist hinum ýmsu trúarbrögðum heimsins og vinni ýmis 

verkefni tengd því. 

Leiðir: Lestur og verkefnavinna heima og í tímum. Nemendur gera vinnubækur 

einstaklingslega svo og ef til vill stærri samstarfsverkefni með bekkjarfélögum. 

Nemendur vinna með landakort að leita og finna hinu ýmsu staði á korti.   

Námsefni:  Landshorn á milli ásamt verkefnabók. Kristin fræði Ljós heimsins, lesbók og 

verkefni. Verkefni af vefnum tengd hverju tímabili fyrir sig. Snorri Sturluson – Snorra 

saga, lesbók og verkefni. 

Námsmat: Einkunn er gefin fyrir ástundun, vinnusemi og virkni í tímum, vinnubóka auk 

stuttra kannana og lokaprófs. 

 

 

 

Náttúrufræði 
Yfirmarkmið: Fræðasvið náttúruvísinda er víðfermt og það spannar undur náttúrunnar í 

ótal myndum. Náttúrufræðikennslu í grunnskóla er ætlað að auka skilning nemenda á 

umhverfi sínu og stuðla að því að þeir umgangist það af ábyrgð og virðingu í anda 

sjálfbærrar þróunar. Hafa ber í huga að Íslendingar eru hluti af samfélagi þjóða og að 

slæm umgengni við náttúruna varðar alla jarðarbúa. Rækta ber hæfileika nemenda til að 

njóta margbreytileika náttúrunnar og skilning á brýnni þörf á umhverfisvernd. 

Námsmarkmið: 

Meginmarkmið með námi í náttúrufræði á þessu aldursstigi er  

- að nemendur þroski með sér virðingu og samkennd með lífi, náttúru og nánasta 

umhverfi. 

- að viðfangsefnin séu aðgengileg og veki áhuga nemenda , en geri jafnframt raunhæfar 

kröfur til sjálfstæðra-og vandaðra vinnubragða nemenda. 

- að nemendur geri sér grein fyrir forsendum lífs þ.e. orka, súrefni, vatn. 

- að nemendur greini lifandi verur frá dauðum og hvað einkum geti skaðað náttúruna. 

- að nemendur öðlist skilning á starfsemi líkamans og læri að bera virðingu fyrir líkama 

sínum. 

  Leiðir: Unnið verður með hvert gróðurlendi fyrir sig og öllum gróðurlendum sem 

finnast á Íslandi gerð skil. Fjallað er um þær plöntur, þau dýr og þá fugla sem þrífast í 

gróðurlendinu. Farið í vettfangsferðir tengdar verkefnum.  Þegar tækifæri gefast reynt að 

nýta nánasta umhverfi til fróðleiks og rannsókna fyrir nemendur.  Gerðar einfaldar 

tilraunir tengdar verkefnum. Unnið verður með líkamann og starfsemi hans. Veðurfar á 

Íslandi verður skoðað og farið í einföldustu hugtök veðurfræðinnar. Unnin verða verkefni 

ásamt þvi að fluttir verða stuttir fyrirlestrar og umræður. 

Námsmat: Verkefnavinna og ástundun metin. Áfangapróf í lok anna. 

Námsefni: Lífríki á landi, Veður þemahefti.  Ítarefni: Plöntuhandbókin og 

fuglahandbókin. Vefefnið: Lífsferlar í náttúrunni. Vefur veðurstofunnar og vefurinn 

belgingur.is. 

 

 

Tjáning 
Námsmarkmið:  Að nemendur 

- verði færari um að flytja mál sitt fyrir aðra 

- þjálfist í að vinna saman 

- þjálfist í umræðum, upplestri og leikrænni túlkun 

- venjist því að standa upp og tjá sig í hópi fólks  

Leiðir:  Nemendur fá ýmsar æfingar í því að lesa upp, flytja stuttar ræður, setja sig í spor 

annarra, fjalla um margvísleg málefni, spinna leikverk, túlka texta, tjá sig orðalaust, fara í 

ýmsa leiki til að æfa samvinnu og fleira.    

Námsmat:  Símat, gefið fyrir þátttöku í kennslustundum, ástundun og vinnusemi. 

Námsefni:  Frá kennara, af bókasafni og úr ýmsum öðrum áttum. 

Heimanám:  Ekkert, nema þegar verið er að undirbúa sýningar eða önnur atriði til 

flutnings. 

 

Heimilisfræði 
Yfirmarkmið: Heimilisfræði fjallar um manninn, líf hans og lífsskilyrði, líkamlegar og 

andlegar þarfir. Greininni er ætlað að stuðla að góðu heilsufari, hagsýni og verndun 

umhverfis. Stefnt er að því að auðvelda nemendum að takast á við daglegt líf og gera þá 

meðvitaða neytendur. 

Námsmarkmið: Markmið fyrir heimilisfræði í 6.-10. bekk eru sameiginleg.  

Gert er ráð fyrir að nemandi: 

- þekki helstu næringarefni fæðunnar 

- geti matreitt fjölbreyttan, girnilegan og góðan hversdagsmat 

- geti beitt fjölbreyttum matreiðsluaðferðum og hafa tileinkað sér góða vinnutækni 

- geti farið eftir viðurkenndum kröfum um hreinlæti 

- kunni að meðhöndla og geyma matvæli   

- geti notað matreiðslubækur og alhliða upplýsingar 

- geti matreitt flest allt venjulegt hráefni 

- geti unnið sjálfstætt og í samvinnu við aðra 

- geti hagnýtt sér umbúðamerkingar 

- geti lagt mat á upplýsingar og auglýsingar um matvæli 

- hafi skilning á mikilvægi hreinlætis fyrir vellíðan hvers einstaklings og fyrir                            

- umhverfi hans 

- geti þvegið upp í höndum og í uppþvottavél og haldið hreinum tækjum og  

- áhöldum í umhverfi sínu 

geti útbúið einfalda rétti utanhúss 
Leiðir:  Nemandi vinnur að viðfangsefnum í hverjum tíma sem þjálfa þau námsmarkmið 

sem stefnt er að. 

Námsmat:  Í heimilisfræði fer fram símat og er frammistaða nemanda metin hverju sinni 

ásamt ástundun, kurteisi og framkomu. 

Námsefni:  Ljósrit frá kennara og efni úr ýmsum áttum. 

 

Upplýsingatækni og miðlun 

Upplýsingatæknin í ár verður fléttuð inn í aðrar námsgreinar og nýtt sem aðferð til að 

leita að efni á veraldarvefnum, vinna úr því, vinna námsefni og miðla til annarra og 

kynnast vinnu á gagnvirkum vefjum.  

Markmið: 
Nemendur  

- læri að setja upp texta í word 

- læri að vinna með myndir og setja inn í texta  

- læri að leita markvisst á netinu að upplýsingum til að nýta í verkefni 

- læra að búa til möppur og nota möppur í tölvum til að geyma gögn 

- læri að nýta sér glærugerðarforrit til að búa til kynningarefni.  

- læri að setja inn myndir og efni á vef skólans 

- læri meðferð póstforrita til að hafa samskipti 

Kennslutilhögun: Verkefnin eru ýmist unnin frá grunni eða nemendur fá hálfunnin 

verkefni þegar verið er að fara í ákveðna þætti. Kennslan fer fram í tölvuveru samhliða 

kennslu í stofu og er samþætt inn í annað nám nemenda.  

Námsmat: Nemendur eru metnir á ýmsa vegu, öll verkefni sem nemendur 

gera eru metin þar sem m.a. er tekið tillit til sjálfstæði nemenda, 

samvinnu í ákveðnum verkefnum, viðleitni, frumleika, hegðun og áhuga. 

Lögð er áhersla á ábyrgð nemenda sjálfra. 

. 

Íþróttir og sund 
Yfirmarkmið í skólaíþróttum: Á þessum aldri er lögð áhersla á styrkjandi og liðkandi 

æfingar sem leggja grunn að þreki og líkamsreisn hvers nemenda. Hér eru lærð 

undirstöðuatriði helstu íþróttagreina sem stundaðar eru hér á landi. Byggt er ofan á þann 

grunn sem fyrir er frá aðlögunartímabili fyrstu skólaára þar sem leikræn atriði og jákvæð 

upplifun er meginmarkmið kennslunnar. Nauðsynlegt er á þessum aldri að huga að 

sérstöðu kynjanna, áhugasviði þeirra og hæfileikum.  

Yfirmarkmið í sundkennslu:  Í 5.-7. bekk er megináherslan á færniþætti og 

grunnkennslu helstu sundtaka. Með tilliti til þroska taugakerfis eru nemendur í þessum 

bekkjardeildum mjög móttækilegir fyrir öllu hreyfinámi auk þess sem námsáhugi þeirra 

er yfirleitt mikill. Byggt er ofan á þann grunn sem skapaður hefur verið á 

aðlögunartímabili fyrstu skólaára þar sem aðlögun, samhæfing hreyfinga í vatni og 

kennslufræðileg nálgun með leik eru meginmarkmið kennslunnar. 

 

Námsmarkmið: Í skólaíþróttum er stefnt að því að nemendur þjálfist grófhreyfingum, 

flóknum æfingum með tónlist sem viðhalda og bæta samhæfingu, samsettum æfingum og 

undirstöðuatriða a.m.k. tveggja hóp- og einstaklingsíþrótta. Nemendur taka þátt í leikjum 

sem veita útrás fyrir hreyfiþörf og efla samspil skynjunar. Stefnt er að því að efla 

líkamsþol, hraða, kraft og viðbragð. Í sundi þjálfast nemendur í æfingum sem viðhalda og 

bæta samhæfingu hreyfinga og fjölbreyttum æfingum sem leggja grunn að bættri færni í 

bringu-, skólabak-, skrið- og baksundi, einnig er farið í undirbúningsæfingar fyrir 

flugsund.  

Leiðir: Til að ná þessum markmiðum þá verður farið í ýmsa leiki og gerðar æfingar, s.s. 

eltingaleiki, boltaleiki (t.d. fótbolti og körfubolti), bandý, boðhlaup, hringþjálfun, 

fimleikar, frjálsar o.fl. Í sundi verður farið í leiki eins og boðsundsleiki, eltingaleiki, 

boltaleiki, kafleiki o.fl.  

 

Námsmat: Í formi einkunnar í lok vetrar, þ.e. fer eftir ástundun, hegðun og frammistöðu í 

tímum. Í lok sundnámskeiðs er ætlast til þess að nemendur í 5. bekk geti:  a)  75 m 

bringusund.  b)  25 m skólabaksund.  c)  25 m skriðsund með sundfiti.  d) 12 m baksund.  

e) Stunga af bakka.  f) Hlutur sóttur á 1-2 m dýpi eftir þriggja metra kafsund.  g)  Troða 

marvaða í 20-30 sek..  h)  10 m flugsunds- fótatök með eða án hjálpartækja.  i)  Sund í 

fötum. 

 

Listir 
Þrjár námsgreinar, hannyrðir, myndmennt og hönnun og smíði eru samþætt í eitt fag. 

Leitast verður við að samþætta verkefni á milli greina þannig að tími og efni nýtist betur 

og að verkefni gangi út á fleiri verkþætti og nemendur komist yfir fjölbreyttari verkefni 

heldur en þegar greinarnar eru aðskildar. Þrátt fyrir það eru sömu markmið í fögunum 

samþættum og þau voru í sitt hvoru lagi. Verkefni í listum verða oft unnin í þemum yfir 

ákveðinn tíma, þannig að nemendur vinna t.d. eingöngu í smíðum í mánuð og fara í 

textílverkefni þann næsta. Leitast er við að nemendur læri hagnýt og öguð vinnubrögð, 

jafnframt því að skapandi þátturinn sé sem stærstur í allri vinnu. Í samræmi við stefnu 

skólans í umhverfismálum verður rík áhersla á hverskonar endurnýtingu og endurvinnslu 

efna auk þess að notast við umhverfisvæn efni eftir því sem við verður komið.  

Námsmat fer að hluta fram sem símat og sjálfsmat. 

Hannyrðir. 
Yfirmarkmið:  Handverk var áður órjúfanlegur hluti lífsbaráttunnar en er nú vaxandi 

atvinnuvegur og hluti þeirra ímyndar sem einkennir íslennska menningu. Íslenskur 

útsaumur, prjón og vefnaður er meðal gersema íslenskrar listasögu, arfleifð sem þjóðin 

þarf að þekkja og meta sem veganesti til framtíðar. 

Námsmarkmið:  Þroska og þjálfa hugi og hendur barna, vekja þau til vitundar um getu 

sína og hæfni, sem verður þeim síðan eðlileg hvatning til frumkvæðis og sjálfstæðrar 

sköpunar í öllu námi. Nemandi hafi tileinkað sér þekkingu á grundvallarlögmálum 

hannyrða, efniviði og miðlum og færni í undirstöðuaðferðum fagsins, tileigin sköpunar og 

skilning á handverki. Lögð áhersla á að kynna nemendum helstu áhöld sem notuð er við 

handavinnukennslu og að þau tileinki sér vönduð vinnubrögð og góðanfrágang. 

Námsmarkmið:  Að nemandi:  

-læri að nota einfalt silkiþrykk á tau 

-læri sögu og hefðir við batik, og að vinna myndverk með batikaðferð. 

-læri að nota hnýtingar í nytjalist 

-læri einfaldan vélsaum 

-læri að nota skissur í tengslum við textílverkefni. 

-þjálfist í að hanna og skapa sín eigin verkefni út frá mismunandi aðferðum og efnum 

-kanni og finni út möguleika ýmiskonar þráðlistar. 

Námsmat:  Námsmat er byggt á áhuga, vinnubrögðum, framförum og sköpunargleði. 

 

Myndmennt 
Yfirmarkmið: Stuðlað skal að því að nemendur verði læsir á umhverfi sitt og myndmál í 

daglegu lífi. Þeim verði gert kleift að fást við mismunandi efni og tækni með viðeigandi 

vinnu brögðum.  Efla skal frumleika og fegurðarskyn svo nemendur nái að þróa eigið 

gildismat. Nemendur fái fjölþætt yfirlit yfir listmenningu að fornu og nýju, innlenda og 

erlenda svo að þeir öðlist þekkingu og skilning á listarfi þjóðarinnar í alþjóðlegu 

samhengi. Nemendum skulu kynnt lögmál og aðferðir myndlistarinnar til þess að þeir geti 

á agaðan hátt með stigvaxandi sjálfstæði unnið að gerð eigin myndverka. 

Námsmarkmið: Markmið er að nemandi 

- geti unnið eftir skipulögðu vinnuferli sem hefur upphaf og endi.  

- geti nýtt sér í eigin sköpun, einfalda útfærslu línuteikninga, áferðar, myndbyggingar, 

lita og formfræði. Má þar nefna, fjölbreytileika línunnar, fjölbreytilega áferð og skala, 

nálægð og fjarlægð, forgrunn og bakgrunn, grunnformin tvívíð og þrívíð og fleira.  

- læri um sögulegt og félagslegt gildi myndlistar og kynnist myndlist frá ýmsum 

tímabilum sögunnar. 

. 
Leiðir: Unnið skal út frá forsemdum nemandans, þroska hans áhuga og þörfum þannig að 

hann læri að nýta sér myndlistarnámið til að skilgreina og uppfylla eigin þarfir.  

Nemendur nota fjölbreyttar aðferði og margs konar efni og liti til að gera myndverk. 

Helstu verkefni vetrarins eru: 

-leirmótun 

-frumbyggjalist (þemaverkefni) 

-olíumálun, uppstilling  

-vatnslitun, haustlitir 

Námsmat:  Námsmat er byggt á áhuga, vinnubrögðum, framförum og sköpunargleði. 

 

Hönnun og smíði 
Yfirmarkmið: Nauðsynlegt er að kenna börnum hönnun og smíði í grunnskóla í 

samræmi við kröfur og áherslur í verkmenntun og skapandi strarfi. Smíðin þroskar 

verkfærni og verkkunnáttuog gerir nemandann sjálfstæðan í verki. Þannig er smíðin 

góður undirbúningur undir lífið og frekara nám. 

Í hönnun og smíði fær nemandinn þjálfun í að móta eigin hugmyndir í efnivið með þeirri 

verktækni og verkþekkingu sem greinin býr yfir. Nemandinn þjálfist í að nýta sér margs 

konar aðferir við söfnun, skoðun og greiningu og úrvinnslu hugmynda. Nemandinn öðlist 

þekkingu og færni í notkun, meðferð og möguleikum ólíkra tækja, verkfæra og efna. 

Nemendur tileinki sér ábyrga umgengni og öryggisreglur við verklega vinnu og temji sér 

einnig rétta líkamsbeitingu og hollustu við vinnu. Nemandi efli frumkvæði sitt, áræðni og 

framtak í verklegri framkvæmd, þroski með sér innra mat á notagildi hlutanna og fegurð 

þeirra. Nemendur temji sér vönduð vinnubrögð og að ganga frá hlutum, efnum og 

áhöldum sem unnið hefur verið með. 

Námsmarkmið: Nemandi geti unnið eftir hönnnunarferli með áherslu á tæknilega 

útfærslu og virkni hlutarins. Að nemandi geti unnið eftir ferlinu  þörf lausn og afurð sem 

fellst í því að hanna og smíða hlut sem þörf og not eru fyrir.   

Að nemandi 

-nái færni við tálgun í blautan við. 

-læri að lóða tin. 

-læri að nota helstu leðuráhöld 

-læri heiti á helstu verkfærum og hugtök tengd verklegri vinnu. 

 
Leiðir: Nemendur smíða hluti  úr ýmis konar efnum. 

Námsmat: Matið er byggt á hugmyndaauðgi og hönnun, umgengni og hegðun, verkfærni 

og vandvirkni, iðni og afköstum. 

 

 

Enska.  
Kennari: Hildur Guðjónsdóttir 

Tímafjöldi: tvær kennskustundir á viku. 

Yfirmarkmið: Námsmarkmið 6.  bekkjar í ensku er skipt í fimm þætti: hlustun, lestur, 

talað mál - samskipti, talað mál - framsögn og ritun. 

Markmið: 
að nemendur: 

- geti hlustað eftir aðalatriðum 

- geta fylgst með í texta og lesið með 

- geti skilið léttan texta 

- geta lesið stuttan einfaldan texta með eða án mynda 

- læri að glósa texta og nota orðabók 

- þjálfist í að vinna markvisst með orðaforða 

- þjálfist í að skrifa einföld orð og stuttan texta  

- geti skilið létt samtöl og tekið þátt í þeim 

- geti sagt frá sjálfum sér, áhugamálum sínum og völdum atriðum úr umhverfinu 

- geta tekið þátt í samskiptum við kennara og nemendur í kennslustundum geta tjáð sig 

um afmarkaða þætti í viðfangsefnum 

- kunni að nota algeng orð og orðasambönd tengd tíma 

- geta búið til setningar við mynd 

- hafa fengið þjálfun í réttri stafsetningu algengra orða sem koma fyrir í námsefni 

Námsefni: 
Build up 1, seinni hluti og 2, enskar málfræðiæfingar A og B. 

Smásögur, krossgátur og annað ítarefni af Skólavef. Léttlestrarbækur á ensku. 

Kennslutilhögun: 
Nemendur læra að lesa, glósa og þýða texta bæði heima og í skóla. Nemendur læra að 

skrifa einföld orð og setningar og þýða þau með aðstoð orðabókar. Nemendur læra að 

hlusta á texta ásamt því að skrifa algeng orð og einfaldar setningar.  

Námsmat: 
Verkefni annarinnar verða metin. Nemendur taka próf/stöðumat í lok hverrar annar sem 

gilda 50% á móti verkefnum og vinnu heima og í tímum. 
 

 

Danska 
Yfirmarkmið: Danska er kennd í grunnskólum Íslands vegna samskipta og 

menningartengsla norrænna þjóða, þannig stuðlum við að því að viðhalda og efla tengsl 

við Norðurlönd.  Í 6. bekk er ætlast til að nemendur geti lesið, hlustað og skilið stutta 

texta um efni sem þeir þekkja.  Að nemendur geti tjáð sig munnlega og skriflega á skýru 

einföldu máli um efni sem tengist námsefninu og daglegu lífi hans. 

Námsmarkmið: Að nemendur auki orðaforða sinn munnlega og skriflega, og nái tökum 

á undirstöðuatriðum dönskunnar.  

Hlustun: Lögð verður áhersla á að nemandi:    

- skilji þegar við hann er talað á einfaldri og skýrri dönsku. 

- geti skilið aðalatriði í einföldum samtölum tveggja  svo og í upplestri í þar til gerðum 

hlustunaræfingum. 

Lestur: Lögð verður áhersla á að nemandi: 

- geti lesið og skilið stutta texta með algengum orðum um efni sem hann þekkir. 

- geti áttað sig á megin innihaldi í lengri texta sem skrifaður er á léttu máli. 

- hafi notað byrjendaorðabækur. 

- hafi lesið eina stutta léttlestrarbók og / eða smásögu. 

Talað mál: Lögð verður áhersla á að nemandi: 

- geti sagt frá sjálfum sér, fjölskyldu og áhugamálum á einfaldan hátt. 

- geti sagt frá og svarað spurningum úr efni sem unnið hefur verið með. 

- hafi náð nokkuð réttum framburði á auðveldum og stuttum orðum. 

Ritun: Lögð verður áhersla á að nemandi: 

- geti skrifað stutta texta t.d. við mynd 

- geti skrifað stutta frásögn um sjálfan sig og fjölskylduna. 

- kunni að nota orðabók sér til aðstoðar. 

Málnotkun: Lögð verður áhersla á að nemandi: 

- þekki, nafnorð, óákv. gr. og ákv. gr. nafnorða., persónuorð, nútíð og þátíð helstu 

sagna. 

Leiðir: Unnið verður samhliða með lestur, hlustun tal og ritun út frá námsefni og 

áhugamálum nem.  þar sem allir eru virkir þátttakendur.   Dæmi um viðfangsefni:  

skólinn, Danmörk, nem. sjálfir, áhugamál, fjölskyldan, töluorð, vikudagar o.s.frv.  Oftast 

er  smá heimanám.  

Námsefni: Klar parat lesbók og vinnubók með hlustunarefni. Ýmileg verkefni frá 

kennara, myndbandstexti með verkefni. Unnið með danskar kvikmyndir. 

Námsmat:  Kannanir og símat. 

 

Tónmennt. 
Yfirmarkmið: Tónmennt er sérstakur þáttur í mannlegri greind sem hægt er að þroska 

með markvissri kennslu og þjálfun. Skólinn er samfélag og  tónlistin á að hafa þar sama 

hlutverk og í þjóðfélaginu í heild sinni. Í tónmennt er það eitt af höfuð viðfangsefnunum 

að vekja áhuga og vekja með nemandanum jákvæða afstöðu til tónlistar og 

tónlistariðkunnar og þroska jafnframt hæfni hans til að njóta tónlistar og gera sér grein 

fyrir gildi hennar fyrir einstaklinginn og samfélagið. 

 

Markmið: Að nemendur geti: 

- aukið áhuga sinn á tónlist 

- lært að njóta tónlistar og tekið þátt í skapandi starfi  þar sem fléttað er saman 

söng og leiklist. 

- fræðst um ýmis tilbrigði tónlistar og kynnst uppbyggingu hennar 

- lært grunnhugtök í almennri tónfræði 

- sungið í hóp fjölbreytt sönglög og þulur  

- flutt einfalt tón og hrynmunstur 

- leikið einfalt tón- og hrynmunstur 

- þjálfað taktskyn með púls, einföldu hrynmynstri og áherslu gegnum hreyfingu. 

- gert sér grein fyrir og þekki mismun á tónlist s.s. hvað er rokk, blús, jazz, 

klassík o.fl og sýni þekkingu á einkennum tónlistar sem hlustað er á  

- semji, spinni og útsetji fjölbreytt tónverk fyrir mismunandi hljóðfæri, raddir og 

aðra hljóðgjafa  

- metið og rökstutt eigin túlkun í tónlistarflutningi  

- heyrt og greint með vaxandi skilningi og þekkingu notkun efnisþátta tónlistar, 

m.a. laglínu, tónbil, tónstiga, tóntegundir dúr/moll, tónaröð, þrástef, áherslu, 

takt, takttegundir, vaxandi/minnkandi, fjölröddun, margröddun, 

hljómategundir, tónklasa, samhljóm/mishljóm, stef, hljómburð, rými, tón- og 

hendingarmótun, tónvef, laglínu, undirspil, yfirrödd  

- öðlist vaxandi færni í flutningi tónlistar, laga og stefja eftir minni, heyrn og 

nótnatáknum  

 

Leiðir : Innlögn, einstaklingsvinna, hópvinna. 

Heimanám: Nemendur lesa reglulega í lesbók og vinna verkefni því tengt.  

Námsefni: Unnið verður út frá námsefninu Hljóðspor sem er nýtt efni í 

tónmenntakennslu fyrir mið- og unglingastig ásamt hlustunarefni. Hljóðspor rekur sögu 

alþýðutónlistar frá tímum þrælahalds í Bandaríkjunum til loka 7. áratugar 20. aldar 

Efnisöflun af veraldarvefnum, ýmsar tónmennta og alfræðibækur ásamt öðru efni sem til 

fellur hverju sinni s.s. í formi myndbanda, geisladiska o.fl.  

Námsmat : Virkni, þátttaka í verkefnum og hegðun í tímum gildir 40%. Vorpróf gildir 

30%  og ritgerð gildir 30%. Frammistaða nemenda verður skoðuð og metin af kennara og 

nemendum út frá settum markmiðum. 

 

Ýmsar upplýsingar  
 

Námsmat. Einkunnakvarðinn er frá 1,0 til 10,0 í heilum og hálfum tölum. Gefin er 

prófseinkunn og starfseinkunn. Formleg próf eru í nóvember, febrúar og maí.  

Niðurstöður úr könnunum verður komið til skila í samskiptabókum. 

 

Heimanám.  Hafið hugfast að námsgengi nemenda ræðst ekki síst af eftirliti foreldra með 

heimanámi og ástundun og aðstoð eftir því sem þörf krefur. Kennarar eiga að skrá 

heimanám inn á Mentor og því geta allir foreldrar séð hvað á að læra hverju sinni óháð 

því hvort að nemendur skrá það hjá sér eða ekki. Nauðsynlegt er að bera saman 

Skólakompuna og heimavinnuáætlunina á Mentor a.m.k. einu sinni í viku. Námið er 

samvinna nemandans, foreldra og kennaranna, góð samvinna og gagnkvæmur skilningur 

er oftast forsenda fyrir góðum námsárangri. 

 

Ágætu foreldrar, ef eitthvað má betur fara í skólastarfi barna ykkar endilega hafið 

samband og látið mig vita. Þið þekkið líðan barna ykkar best auk þess getur margt farið 

fram hjá kennara sem þarf að sinna mörgum sálum. 

 

Með kærri kveðju og ósk um gott samstarf í vetur. 

 

Kolbeinn Skagfjörð Jósteinsson 

kolliskag@gmail.com 

vs. 451-3129, gsm: 692-3334, hs 4511120 

